
GOUVÈNÈ CUOMO ANONSE BOURAD LAJAN POU TOUT FAZ REKONSTWIKSYON I-390 LA NAN 

ROCHESTER 

 

Gouvènè Andrew M. Cuomo jodi a te anonse bourad lajan ki jwenn lan pral konstwi dènye faz pwojè 

amelyorasyon transpò Interstate 390 Southern Corridor nan zòn East Henrietta Road ak West Henrietta 

Road nan ti vil Brighton ak vil Rochester, Konte Monroe. Premye faz yo deja kòmanse sou pwojè $70 

milyon yo estime an tou a ki pral amelyore sekirite ak deplasman epi mete baz pou pwojè ekonomik 

enpòtan ki pral kreye plizyè milye dyòb epi refè imaj rejyon an. 

 

“Pwojè rekonstriksyon I-390 la se yon envestisman enpòtan nan enfrastrikti transpò New York,” te 

deklare Gouvènè Cuomo. “Pwojè sa pral amelyore sekirite ak deplasman sou yon koridò ki frekante anpil 

pou nou ka reponn ak bezwen sikilasyon modèn rezidan, vizitè ak biznis nan zòn Rochester a genyen. 

Ranfòsman eleman enfrastrikti esansyèl sa sipòte kwasans ekonomik ak kreyasyon dyòb atravè Finger 

Lakes pou ane kap vini yo.” 

 

Pwojè amelyorasyon I-390 lan se yon pwojè priyorite lane 2011 Konsèy Devlopman Ekonomik Rejyon 

Finger Lakes la te idantifye (Finger Lakes Regional Economic Development Council - FLREDC). I-390 se 

yon pòt ouvri pou kwasans enpòtan nan kominote a, tankou kokenn pwojè ki planifye nan University of 

Rochester, Monroe Community College ak Rochester Institute of Technology, ki pral bay plizyè milye 

dyòb nan ekonomi lokal la ki kreye avèk devlopman inivèsite a. Nan Inivèsite Rochester a, plan sa yo 

montre espansyon enstalasyon kanpis, lopital ak rechèch li yo. University of Rochester a se pi gwo 

patwon nan zòn Rochester, epi se sizyèm pi gwo patwon nan Eta New York. Amelyorasyon sa yo pral ede 

sipòte devlopman san rete Inivèsite a ak zòn ki toupre yo. 

 

Seri pwojè yo pral amelyore aksè ant I-390 ak wout kole ak li yo, tankou Kendrick Road, East River Road, 

West Henrietta Road (Route 15) ak East Henrietta Road (Route 15A). Pwojè a te divize nan kat faz, 

premye a deja fini, epi dezyèm faz la kap fèt pou kounye a.  

 

Delege Depatman Transpò Eta New York la, Joan McDonald, te di konsa, “Toulekat faz pwojè 

amelyorasyon I-390 la gen enpòtan yo nan amelyore aksè nan zòn sa epi ede sikilasyon an fèt pi fasil. 

Anplis lap mete plis sekirite pou chofè machin, chofè bisiklèt ak peyton, travay yo pral pote kwasans 

planifiye pou lavni ki pral fasilite kreyasyon dyòb ak aktivite ekonomik.” 

“Antanke prensipal priyorite pou rejyon Finger Lakes la, koridò I-390 restriktire a esansyèl pou kwasans 

ak espansyon fiti dyòb nan rejyon nou an,” te deklare Ko prezidan FLREDC yo, Prezidan University at 

Rochester, Joel Seligman, ak Direktè Jeneral Wegmans Food Market, Danny Wegman “Anons istorik 

jounen jodi a kreye opòtinite pou retire bouchon nan rezo wout ozanviwon yo ki te menase pou yo 

limite prèske $350 milyon nan devlopman prive kap fèt pou kounye a toupre pwojè a. Nou di Gouvènè 

Cuomo mèsi pou kalite dirijan ak kouraj li ki fè pwojè kap pote anpil chanjman sa vanse.” 

 

Twazyèm faz la, ki ka vanse pou kounye a, pral amelyore vwayaj nan zòn echanjè Route 15 (West 

Henrietta Road) ak I-390 la. Yon prezantasyon pwojè a gen ladann yon nouvo bretèl fòm bouk apati 

Route 15 direksyon nò pou rive I-390 direksyon nò. Travay yo sipoze kòmanse pandan ete sa epi fini disi 

fen lane 2015.  

 

Katryèm ak dènye kontra a pral konsantre sou amelyorasyon vwayaj nan zòn echanjè Route 15A (East 

Henrietta Road) ak I-390. Faz pwojè sa pral prezante ranplasman pon East Henrietta Road la sou I-390 ak 

Erie Canal. Konstriksyon sipoze kòmanse nan kòmansman lane 2015 pou fini nan prentan 2017.  

 

Faz I konstwiksyon an te kòmanse nan otòn 2012 epi te fini nan sezon otòn 2013. Travay nan kad faz 

$8.2 milyon an te gen ladann:  

• Konstriksyon yon wonpwen modèn sou Kendrick Road ak East River Road pou ranplase 

entèseksyon ki gen limyè wouj ki egziste deja a;  

• Amelyorasyon pou rantre sou I-390 direksyon sid ak konstriksyon yon nouvo ranp pou rantre 

apati E. River Road;  

• Rekonstriksyon ak relokalizasyon ranp soti ki egziste deja apati I-390 direksyon sid sou E. River 

Road; epi  

• Konstriksyon yon nouvo vwa anèks nan divèjans I-390 lan direksyon sid ak I-590 direksyon nò 

tou pre Route 15A nan vil Brighton.  

 

Dezyèm kontra a nan seri amelyorasyon I-390 yo gen ladann konstriksyon yon nouvo ranp apati Kendrick 

Road sou I-390 direksyon nò. Travay sou faz $14,8 milyon an te kòmanse pandan ete lane dènyè epi 

sipoze fini nan nan otòn sa. Kolòn pou nouvo ranp lan bati epi fè yo sipoze anplas nan semèn kap vini yo. 

Lap bati apati metòd plan-konsepsyon ki prevwa konbinezon sèvis plan ak konstwiksyon nan yon sèl 

kontra pou ede akselere travay reparasyon nan enfrastrikti enpòtan yo, epitou pou ekonomize lajan 

kontribiyab yo.  

 

Nouvo koneksyon sa sou I-390, ansanm ak aksè dirèk apati East River Road, pral ede amelyore sekirite, 

diminye blokis epi founi aksè ki nesesè pou University of Rochester vanse ak plan espansyon yo.  

 

Premye de faz yo te rantre nan inisyativ NY Works tou nèf Gouvènè Cuomo a pou akselere reparasyon 

ak amelyorasyon enpòtan nan rezo transpò atravè Eta New York. 

“Mwen di Gouvènè Cuomo mèsi pou angajman san fay li pou reyalizasyon pwojè I-390 la,” te deklare 

Lidè Majorite Asanble a, Joseph D. Morelle. “Ak rekonstriksyon echanjè I-390 la, n ap sipòte bezwen 

enfrastrikti kominote a genyen yo epi aplani teren pou pwojè devlopman ekonomik enpòtan ki pral 

kreye plizyè milye dyòb atravè Rochester. Grasa lidèchip Gouvènè a, bourad lajan pou dènye faz 

entèchanjè a anplas kounye a. M aplodi tout moun nan zòn lan ki konsènen dèske yo mete ansanm pou 

sipòte pwojè enpòtan sa epi m espere reyalize dènye faz la.” 

 

Senatè Joe Robach te di konsa, “M aplodi Gouvènè Cuomo poutèt li chèche epi jwenn lajan ki nesesè 

pou reyalize pwojè amelyorasyon transpò enpòtan sa. Rekonstriksyon seksyon I-390 sa pa pral amelyore 

sèlman sekirite sikilasyon pou chofè, sa pral bay yon meyè aksè nan University of Rochester, RIT ak MCC, 

ki pa sèlman enstitisyon akademik enpòtan, men tou gwo anpwayè pou rejyon nou an.” 

 

Manm Asanble David F. Gantt te di konsa, “Ak envestisman nan rekonstriksyon I-390 la, Gouvènè Cuomo 

ak kominote Rochester a fè yon envestisman dirèk nan fiti ekonomik rejyon an. Pwojè amelyorasyon I-

390 la pa pral sèlman amelyore sekirite ak kalite vwayaj nan zòn lan, men pral stimile kwasans biznis ak 

inivèsite nan zòn lan.” 

 

Majistra Rochester a, Lovely A. Warren te di konsa, “Interstate 390 ap vin rapidman yon koridò transpò 

enpòtan nan nouvo ekonomi inovasyon Rochester a. Li founi yon koneksyon enpòtan anpil ant nouvo 

kreyatè dyòb nou yo. Mwen remèsye Gouvènè Cuomo paske li te rekonèt enpòtans pwojè sa a epi te 

jwenn lajan pou reyalize li.” 

